
	గీ.	
గమ్మకపురంపుబలుదుమారమ్ము చిమ్మి, క్రమ్ముకొని వీచువలినాతెమ్మెరలకు

నడలి యెడరార గడగడ వడఁకుదానిఁ, జిన్నికన్నియఁ గాంచి రాచిగురుఁబోండ్లు.

	గీ.	
కాంచి మెల్లన దరి కరుదెంచి లోని జడుపు దీరంగఁ బుప్పొడిఁ దడిపి వైచి

మెదవుగపురంపుబూఁది నెన్నుదుటఁ బెట్టి, యిందుబింబానలు దాని కిట్టు లనిరి.

	ఉ.	
అమ్మక చెల్ల నీ విటఁ గయాళితనమ్మున మమ్ముఁ బిల్వ కే

ముమ్మర మైనవేదనల మున్గుచు నీనడురేయిఁ గోనకున్

నెమ్మది నొంటి రాఁదగునె నీమదిలో నళు కేల లేదె హా

కొమ్మ వచింపఁ జిత్రము లగుంగద నీదుకడిందిచందముల్.

	క.	
చిలుకలు గొరువంకలు గో, యిల లంచలు నెమలిగములు నెడపక యెపుడున్

గొలగొలలాడుచు విరహుల, నిలువఁగ నిచ్చునే వనంబు నీకుం గొఱయే.

	గీ.	
కొసరి యిట్టి పుప్పొడి కేలుగొనచు నొక్క, యెడను గాలూనఁ గందదు బడి వరించు

జోగి జంగాల కిరవైనచోటు గదవె, పడతి యిఁక వానిపై నాస విడిచిరమ్ము.

	గీ.	
అమ్మ నీయింట సకలభాగ్యములు గలవు, దండ్రి యందఱిలో నెన్నదగినధనికుఁ

డింకఁ దగుచోటఁ గల్యాణ మెలమిఁ జేయు, వద్దు రావమ్మ యింటికి బుద్ధి గలిగి.

	వ.	
అని యూరడించి నెచ్చెలు లచ్చేడియ నింటికిం దోడ్కొని తెచ్చి యిష్టగోష్ఠి

ప్రకారంబులఁ బ్రొద్దుగడుపుచుఁడి రంత.



	 79







	ఆ.	
వేగుఁజుక్క వొడిచె విడువక తామ్రచూ, డంబు లఱచె నిరులడంబు మాసెఁ

దూర్పు దెల్లవారె దోయజమిత్రుండు, పొడవుగొండమీఁదఁ బొలుపు చూపె.

	ఉ.	
అప్పుడు బోటినెచ్చెలులు హాళిని దాసకులాగ్రగణ్యుఁ డై

యొప్పెడుశఁఖదేవుకడ నొయ్యనఁ జేరి కుమారిచందముల్

దప్ప చొప్పడం దెలిపి తా రట నేఁగిన నాతఁ డాత్మలో

ముప్పిరిగొన్నయంగదల మున్గుచు నేమియఁఁ దోఁచకుండినన్.

	గీ.	
కొంతతడవు విచారించి కూఁతుఁ బిలువఁ, బంచి కూర్చుండ నిడి బుజ్జగించి యొడలు

దడవి ముద్దాడి కొండొకదడవునకుఁ గు, మారికామణిఁ గాంచి ప్రేమమునఁ బలికె.

	క.	
అమ్మా నీతలఁ పేమియు, సమ్మతి గాకున్న దిపుడు స్వాంతఁబున కే

నిమ్మాట విని కలంగుచు, రమ్మని పిలిపించినాఁడ రయమున నిన్నున్.

	గీ.	
తల్లి నీ వేమి గోరినఁ దగిలి సేతుఁ, గాని యిక్కానిపని సేయఁ గాదు సుమ్ము

కేరి మఱి యెద్దియైనఁ గాంక్షింపఁబోక, చిడిపిజంగమవానిఁ గాంక్షింపఁదగునె.

		 ఈ పేజీలో చివరి మార్పు 24 జనవరి 2023న 20:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

